
Nuusbrief van Bougainvilla Aftreeoord / Newsletter of Bougainvilla Retirement Village  Nr. 61.  Apr. 2022 - Mei 2022 

ONLANGSE SOSIALE BYEENKOMSTE  

Straat braaie 

 

 

 

 

 

 

 

 

 

   

  

 

 

 

 

Valentynsdans 

 

  

Voordat dit te koud word maak 

inwoners van die geleentheid gebruik 

om saam te kuier. Wat is lekkerder as 

’n straatbraai om weer met ou en 

nuwe bure te gesels. Tog gebeur dit 

nie oral nie. ‘n Dame het onlangs vir 

my gesê dat sy wens haar straat wil 

ook so iets reël.  

Het jou straat onlangs ‘n braai gehad?  

Wees ’n goeie buurman en sit die wiel 

aan die rol. Wie voel lus om iets vir jou 

woonstelblok te reël? 

Toe daag daar ’n 

boemelaar op by 

een van die 

braaie. Petrus, jy 

het vir baie 

geflous. 

Petrus was baie 

siek met Covid 

maar sy sin vir 

humor het nie in 

die slag gebly nie. 

Wie sê ou mense dans nie! Dit het baie jolig gegaan op die dansbaan en ook om die tafels vol eetgoed. Vir 

die van julle wat Facebook ken – gaan na Bougainvilla-aftreeoord se Facebookblad. 

(https//www.facebook.com/BougainvillaAftreeoord/) Daar is baie video’s van die dans en vele meer.  

    DIE KRAG VAN  
   WATER 

  

 

 

 

[Grab your reader’s attention with a 

great quote from the document or use 

this space to emphasize a key point. To 

place this text box anywhere on the 

page, just drag it.] 

Ofskoon ons veiligheidsheinings 

valhekke aan die onderkant gehad het 

om rommel wat met die kanaal afspoel 

deur te laat was dit net nie opgewasse 

teen die watermassa en gemors wat op 4 Februarie in die kanaal afgekom het nie. Aan die Noorde en Suide kant van 

die kanaal is die staal heinings opgefrommel. Dit het al voorheen ook gebeur. Die skade is tydelik herstel maar 

volgens die oordbestuurder gaan die heinings herontwerp word met groot hekke wat kan oopmaak. 

DIE BOOM  
Jare gelede toe die Oord se tuine nog baie leeg was, het ’n paar inwoners besluit 

om ’n bydrae te maak tot ons gemeenskaplike tuine. Op ’n groot graskol tussen 

twee huise het hulle ’n boompie geplant. Dit was ’n Kaapse Essenhout (Cape Ash). 

Hierdie boom is immergroen en droogtebestand en die wortels is ook nie ’n 

bedreiging vir geboue of plaveisel nie. 

Vandag staan die pragtige immergroen boom al 

ongeveer 5 meter hoog en bied heerlike koelte. 

Dit was die mooi deel van die storie. 

Iemand het nie meer van die boom gehou nie en het 

die boom geringbas. Dit beteken dat ’n strook bas 

reg rondom die stam verwyder is sodat die boom 

mettertyd sal doodgaan. Inwoners was baie ontsteld. 

Een het selfs ’n kruisie op die stam aangebring. 

’n Ander buurman het met ’n oplossing gekom. Hy 

het stukke bas stewig ingelas en goed toegemaak, 

hopende dat dit sal vasgroei. Plantkundiges is nie 

baie optimisties nie. 

 Net die tyd sal leer. 

DIE SORGSENTRUM 
Om van ‘n eie woning te skuif na die Sorgsentrum kan stresvol wees vir alle betrokkenes, maar dit hoef nie 

die geval te wees nie.  As gevolg van die negatiwiteit onder sommige van ons Oord se inwoners en die 

verspreiding van vals gerigte, het die Sentrum nie altyd die beste reputasie 

gehad nie.   

 

Ek het 'n lys saamgestel van ‘n aantal voordele wat dit vir jou en/of ‘n 

familielid kan inhou wanneer opname in die Sorgsentrum oorweeg word. 

 

 Veiligheid is moontlik die belangrikste voordeel van enige 

versorgingsinstansie.  Wanneer bejaardes en kwesbares nie meer 

doeltreffend na hulself kan omsien nie, word hulle dikwels 'n gevaar vir hulself. In ons Sorgsentrum is 

daar 24/7 ‘n senior personeellid en versorgers gereed om na jou of jou geliefde om te sien.  Daar is 

veiligheidshekke aangebring by al die buite deure van die 

Sorgsentrum vir die beskerming en veiligheid van die 

inwoners. 

 

 Eensaamheid is een van die grootste probleme waarmee 

ons inwoners in Bougainvilla Aftree- Oord gekonfronteer 

word.  Jy of jou familielid sal gedurende die dag die 

geleentheid hê om te sosialiseer met mense in jul 

ouderdomsgroep sowel as dieselfde omstandighede. Daar 

is dus elke dag menslike interaksie.  Besoeke aan die 

haarsalon,  skoonheidsalon en kerkdienste word voortgesit soos voor die verblyf in ons Sorgsentrum.  

 

 Namate mens ouer en meer kwesbaar word, is dit belangrik om te verseker dat 

jou verstand en liggaam soveel stimulasie en oefening ontvang as moontlik.  

Natuurlik bedoel ek nie kragtige oefening nie. Ons bied onder meer die volgende 

aktiwiteite aan, kuns, musiek, plaaslike wandelings, ligte oefeninge, speletjies 

ens. Ons moedig ook aan dat vriende tuis-speletjies soos bv. Bingo voortsit in die 

Sorgsentrum, soos vooraf gereël met die Senior aan diens. 

 

 Inwoners in die Sorgsentrum kan van hul eie persoonlike besitting soos meubels, 

eie bedlinne en foto's bring om ŉ huislike atmosfeer te skep.  Dit skep ook 'n 

gesellige omgewing waar hul gemaklik en tuis kan voel. 

 

 Nog 'n groot bekommernis met verswakte, kwesbare bejaarde familielede is dat hulle nie behoorlik eet 

nie.  In die Sorgsentrum word daar drie keer per dag ŉ geballanseerde maaltyd aan die inwoners bedien 

om te verseker dat hulle die nodige voedsel en voedingstowwe ontvang wat hulle nodig het. 

(Vervolg op bl. 4) 

(Vervolg vanaf bl. 3) 

 Wanneer jy of 'n familielid in die Sorgsentrum woon, word die medikasie akkuraat gemonitor en 

toegedien op die toepaslike tye met die korrekte doserings soos deur die dokter voorgeskryf. 

 

 Aangesien die inwoners in die Sorgsentrum vasgestelde etenstye en rustye gedurende die dag het, is dit 

belangrik dat geskeduleerde besoektye nagekom word ten einde te verseker dat daar by ‘n bepaalde 

roetine gehou kan word. Dit gee dan ook aan die personeel die geleentheid om ongehinderd die eenhede 

skoon te maak.     

 

Ek wil jou uitnooi om tydens een van die Sorgsentrum se ope-dag geleenthede ‘n besoek te bring en jou te 

kom vergewis van die aangename atmosfeer in die Sentrum.  Artikel  deur Sr Ina Maasz  

 

 

 

BAIE WELKOM AAN DIE VOLGENDE PERSONE WAT VANAF  BY 

BOUGAINVILLA INGETREK HET. 

EENHEID NAAM VAN  EENHEID NAAM VAN 
43 PIETER GOUWS  2204 ANNA DE BEER 

64 JAN HORN  3009 ANDRE OOSTHUIZEN 

64 TILLA HAYES  3205 HERBY WORTLEY 

64 ANNIE HAYES  4101 DANIEL VENTER 

137 INA ROWLES  4101 EWA BLADDER 

206 YVONNE BRUWER  4306 MAGRIET STRYDOM 

225 EVEREEN DOVE  5005 MAGDA PIENAAR 

235 THEA VAN DER MERWE 
 

5102 ANITA SPIES 

1005 ALMA VAN WYK  5107 DENNIS MELHUISH 

2002 HENDRIK BRONKHORST  5304 MARIE BOTHA 

2002 LOUIS RUDOLPH  5309 KERNEELS VAN SCHALKWYK 

    5309 CLAUDINE VAN SCHALKWYK 

  

 

  

Gaan loop rond in die strate en 

jy sien die vindingrykheid van 

ons inwoners. Hierdie 

interessante goed is voor huis 

31 opgemerk. 

Links: ’n Gieter met water van 

kraletjies. (Waterbesparing!) 

Regs: ’n Tas met vetplante 

(gemaak van klippies). 

Lééf    ’n Rubriek deur Petrus Moolman 

Ek is onlangs gevra om by ‘n groep ouer 

wordende mense op te tree oor die onderwerp: 

Wat gemaak met die vinnige ontwikkeling van 

tegnologie – dit laat my nog meer eensaam voel?   

‘n Mens voel nogal 

‘dom’ as jy soms so 

sukkel met die nuwe 

selfoon of die 

rekenaar wat die 

kinders vir jou gegee 

het. Hulle bedoeling was tog edel en nou word dit 

‘n frustrasie! Dikwels het ouer mense selfs die 

gevoel dat die tegnologie – en hulle onvermoë om 

dit te bemeester, hulle nog meer isoleer.  

In ons leeftyd het ons wat tegnologie betref, 

gegroei van die plaastelefoon (waarna sommige 

tannies heerlik ingeluister het), die telegraaf en 

morsekode, telegram, kortgolfradio aangedryf 

deur ‘n motorbattery, gedrukte koerante en 

tydskrifte, ver ry om te gaan kuier of sosialiseer, 

tot ‘n heel nuwe wêreld. Letterlik omtrent elke 

persoon loop met ‘n selfoon of tablet. Ons kan ons 

‘n wêreld sonder ‘n rekenaar net nie indink nie. Ons 

kommunikeer met SMS, WhatsApp, Facebook, 

Twitter, Instagram, Skype en e-pos. Duur 

koerante, tydskrifte en boeke – selfs jou Bybel – is 

goedkoop aanlyn beskikbaar. Nuus versprei in ‘n 

paar sekondes, soos veldbrand oor die hele wêreld. 

Ons hoef nie meer in die motor te klim om te 

kommunikeer nie – ons doen dit met die selfoon of 

tablet in my hand.  

Geen besigheid kan bestaan sonder ‘n goeie 

rekenaarstelsel en ‘n eie webtuiste nie. Waar jy 

ookal besigheid doen, praat iemand met jou van 

agter ‘n rekenaarskerm – dis nou waar jy nog 

iemand hoef te besoek. Die banke wil kliënte eintlik 

nie meer in ‘n bank hê nie. Alles word digitaal 

gedoen en takke word afgeskaal. Jy bestel selfs jou 

kruideniersware aanlyn en dit word binne ‘n uur 

afgelewer. Dit laat jou kop behoorlik draai. 

En tog is dit nie sleg nie. Dis tot ons almal se 

voordeel. Hoe meer ons vertroud is met 

elektroniese kommunikasiemiddels, hoe meer 

ontdek ons die wêreld. Ons leefwêreld verruim en 

ons reis wêreldwyd met nuwe insig en nuwe 

ontdekkings wat ons maak. Ons volg die oorlog 

van Rusland met die Oekraine soos ‘n sepie. Ons 

kyk na sportbyeenkomste wat ons nooit in ons 

lewe sou kon bywoon nie, asof ons in die heel 

voorste sitplekke sit. Die wêreld is in ons 

slaapkamer en ons sitkamer.  

Terwyl baie ouer persone dié nuwe wêreld as 

negatief ervaar, sê navorsing vir ons dat die 

rekenaar en internet by baie ouerwordendes die 

gevoelens van depressie en eensaamheid verlig. 

Dit gee ‘n gevoel van beheer en veranker wees. 

Navorsing sê óók vir ons dat die voorreg tot 

toegang nie almal beskore is nie. Baie het gewoon 

as gevolg van finansies nie toegang tot die digitale 

wêreld nie. Ander beskik nie oor die kennis en die 

vaardigheid om dit werklik te benut nie.  

 In die volgende aflewering gaan ons gesels oor 

hoe ons self die verskil kan maak aan ons eie lewe 

en vermoë om te deel aan ‘n nuwe, verrykende en 

opwindende wêreld 

EREDIENSTE: APRIL EN MEI 2022 
SONDAG OGGENDDIENSTE: 10:00 in die saal. 

3 Apr. Ds. Frikkie van Wyk Hervormde Kerk 

10 Apr. Ds. Tienie de Bruyn NG Kerk Montana 

17 Apr. Dr. Marius Aucamp Gereformeerde kerk 

24 Apr. Ds. Tienie de Bruyn NG Kerk Montana 

1 Mei. Ds. Johan de Bruin Hervormde Kerk 

8 Mei. Ds. Tienie de Bruyn NG Kerk Montana 

15 Mei. Dr. Marius Aucamp Gereformeerde Kerk 

22 Mei. Ds. Tienie de Bruyn NG Kerk Montana 

29 Mei Dr. Lizette van Rooyen NG. Kerk Magalieskruin 

Elke Sondagaand: 17:00 Pastoor Gilbert v/d Hoven Pinksterkerk 

 

Bybelstudie is Vrydae om 10:00 in die saal, aangebied deur Ds. Tienie de Bruyn. 

 

 

 

 

 

  

 

BELANGRIKE FOONNOMMERS 

 

*****************     NB: VIR MEDIESE NOODGEVALLE, DRUK PANIEKKNOPPIE       ************* 
SEKURITEIT:              6363 

   Landlyn         012 006 0127 

DR. SASJE VENTER: (Sr Mariaan)        066-152 9299 

SORGSENTRUM:               7020/1130 

Selfoon         060 326 2659 

Landlyn         012 000 4438 

OORDSUSTERS                1127/7025 

MAATSKAPLIKE WERKER:        083 227 2893 

ELEKTRISIËN: (KOBUS)         083 225 0229 

LOODGIETER: (GERRIE)          071 194 2153 

HAARSALON:             7019 

SKOONHEIDSALON:            7005 

KIOSK:             7024 

KOFFIEWINKEL:            7029 

KOMBUIS – BESTUURDER:  7031 

KOMBUIS – ONTVANGS:  7018 

OORDBESTUURDER:    7003 

ONTVANGS:      9/7028/7001/7002 

ONTVANGS BUITELYN:                012 000 4437 

HERSTELWERK: (Frik en Amos)                1128 

WASSERY    7021 

SKOONMAAKDIENS               060 779 4997 

TUINDIENSTE/KARWAS              060 779 4997 

NOOD HERSTELWERK:                064 812 0093 

ANDER BELANGRIKE NOMMERS: 

AMBULANS   086 011 2911 

BRANDWEER                10177 / 012 310 6300

 

   

Die menings en kommentaar wat in hierdie blad verskyn is nie noodwendig diè van die redaksie, direksie of bestuursagent 

van Bougainvilla Aftree-oord nie. Die redaksie behou die reg voor om bydraes te korrigeer of te verkort. Nie alle berigte of 

foto’s wat ontvang word sal noodwendig geplaas word nie. Sommige mag oorstaan na ‘n volgende uitgawe. Indien die 

redaksie van mening is dat ‘n bydrae onvanpas is sal die berig nie geplaas word nie en die outeur sal sodanig in kennis gestel 

word. Geen produkte wat in INFORMANT geadverteer word, word onderskryf nie. Berigte en artikels kan gestuur word na 

Henri Braak eenheid 25 (E-pos: henribraak@gmail.com) of aan Didi of Dana by ontvangs. 

 

ONTHOU DIE VOLGENDE: 

Fout rapportering: Moet nie dit nie by die tuinier of direkteur rapporteer nie. Vul die klagteboek in by 

die ontvangskantoor of u kan die kantoor ook skakel (Tel 9). 

Is die gloeilamp dood? Moenie op ’n stoel probeer staan nie! Rapporteer dit en iemand sal dit kom 

vervang. U Moet eie inskroef gloeilamp voorsien. (Huisbewoners: die kombuisligte gebruik die klein 

skroefdraad lampies.)   

mailto:henribraak@gmail.com

My Verouderingslewensplan 

Deel 2: Toekomsingesteldheid 

In die Februarie-Uitgawe van die Informant was daar ‘n “Inleidende Oorsig” gegee ten opsigte van ‘n aanbevole 

verouderingslewensplan, waartydens kortliks melding gemaak is van die 4 groepe waaronder die 15 dimensies wat 

tydens ‘n suksesvolle verouderingslewensplan aandag moet ontvang, gegroepeer is. 

In die skematiese voorstelling van die lewensplan hieronder, word die 15 dimensies onder die 4 groepe gelys. Slegs 

dimensies 1 tot 4, gegroepeer onder “Toekomsingesteldheid”, word in hierdie artikel bespreek. 

In hierdie bespreking word ‘n beskrywing (definisie) gegee van die 4 dimensies waarna daar melding gemaak word 

van drie moontlike vlakke wat ten opsigte van ‘n persoon kan geld. Daar word aanbeveel dat u sorgvuldig deur die 

drie vlakke, onder elk van die betrokke dimensies, sal lees en daarna ‘n keuse maak na aanleiding van die vlak wat u 

situasie die beste beskryf. Vlak A dui daarop dat die betrokke dimensie ten opsigte van u lewensplan in plek is terwyl 

Vlakke B en C daarop dui dat daar nog werk van u kant ten opsigte van die betrokke dimensie is. 

Die gedeelte omsirkel deur ‘n stippellyn, word hieronder bespreek: 

 

1. Self-Bewuswording (“Self-Awareness”) 
Self-bewuswording dui op begrip (selfkennis) van wie jy is en wat jou laat optree soos wat jy optree.  

Bradberry & Greaves (2005) verwys na die funksie van self-bewuswording as “persoonlike bevoegdheid” wat beskryf 

word as “... gaan daaroor om jouself te ken en om die meeste te doen wat jy kan met wat jy het”. 

Die Nuwe Woordeboek van Maatskaplike Werk (1995) definieer self-bewuswording as: "vermoë van mense om hul 

idees, gevoelens en aksies te interpreteer en om dit in verband te bring met hul omstandighede". 

Maak ‘n keuse ten opsigte van die vlak hieronder wat jou situasie die beste beskryf: 

 

Vlak A: Kan met sekerheid sȇ dat jy dit wat jou motiveer, sowel as jou behoeftes kan identifiseer en 

              dit verstaan. 

Vlak B: Bekommernis oor jou vermoë om dit wat jou motiveer, sowel as jou behoeftes te kan 

              identifiseer en dit te verstaan. 

Vlak C: Kommer oor jou mate van introspeksie, self-bewuswording, aandag aan sterkpunte en  

              tekortkominge. 

 

2. Werksidentiteit 
Werksidentiteit dui op jou vlak van identifikasie met jou werk en jou vermoë om uitdrukking, selfagting en 'n 

gevoel van prestasie buite jou werk te vind. 

 

Maak ‘n keuse ten opsigte van die vlak hieronder wat jou situasie die beste beskryf: 

 

Vlak A: Jy het 'n balans bereik (kon vind terwyl jy nog voltyds gewerk het) tussen jou werksidentiteit 
              en jou gevoel van vervulling van jouself in die lewensareas buite jou werk. 
Vlak B: Jy het ‘n matige vlak van stryd (stryd gehad terwyl jy nog voltyds gewerk het) om jou lewe 
              sodanig in te rig ten einde meer vervulling buite jou werkskonteks te kan / kon kry. 
Vlak C: Jy het 'n beduidende vlak van identifikasie met jou werk (of gehad terwyl jy nog voltyds 
              gewerk het) terwyl jy ook probleme ondervind (ondervind het) om uitdrukking, selfagting en 
              'n gevoel van prestasie buite die werk te vind / te kon vind. 
 

3. Lewensfase-verwagtinge 
Lewensfase-verwagtinge dui op die mate waarin jy aan die toekoms dink as 'n tyd van vervulling en geleentheid 

om van jou drome in 'n werklikheid te omskep 

Maak ‘n keuse ten opsigte van die vlak hieronder wat jou situasie die beste beskryf: 

Vlak A: 'n Sterk gewilligheid en /of vermoë om die volgende fase van jou lewe (insluitende die  

              volgende fase van die verouderingsproses) met entoesiasme en 'n positiewe uitkyk te 

              omhels. 

Vlak B: Onseker oor wat hierdie lewensfase (insluitende die volgende fase van die  

              verouderingsproses) vir jou kan bring. 

Vlak C: Vind dit moeilik om te dink dat hierdie lewensfase (insluitende die volgende fase van die 

              verouderingsproses) belofte vir jou inhou. 

4. Houding teenoor veroudering 
Houding teenoor veroudering dui op hoe realisties en redelik jou perspektief is oor jou eie verouderingsproses. En 

tot watter mate jy jouself in die huidige oomblik kan laat wees en jouself daar geniet – of is jy eerder besig om 

terug te kyk met spyt of verlange, of vorentoe te kyk met vrees en bekommernis. 

Maak ‘n keuse ten opsigte van die vlak hieronder wat u situasie die beste beskryf: 

Vlak A: Jy het 'n realistiese en redelike perspektief rakende jou eie verouderingsproses. 

Vlak B: Jy ondervind bepaalde probleme om die veranderinge wat veroudering meebring te aanvaar  

              en daarby aan te pas. 

Vlak C: Dit is vir jou baie moeilik om die verouderingsproses tegemoet te gaan en dit te sien as 'n tyd 

              van belofte en persoonlike beloning. 

 

Artikel voorberei deur: Attie Olivier (Geregistreerde Maatskaplike Werker)  

Ons wens ons SENIOR INWONERS (80 en ouer) wat in April en Mei verjaar ‘n 

geseënde jaar toe. 

We wish our SENIOR CITIZENS (80 and older) having their bithday in April or May, 

a blessed year. 

 

DAG 
/DAY 

NAME 
/NAAM 

SURNAME/ VAN UNIT/ 
EENH. 

 DAG 
/DAY 

NAME /NAAM SURNAME/ VAN UNIT/ 
EENH. 

1 JOHAN DE BRUYN 185 
 

1 ELIZABETH VAN DER MERWE 3101 

6 DRIKA SCHULTZ 203 
 

1 EGGNOR EGEN 169 

6 SUSAN VAN ZYL 127 
 

2 RALIE NOLAN 144 

6 JOHAN COETZEE 3203 
 

2 HENRY COMRIE 170 

8 BETTIE BOOY 205 
 

6 DOLPH BOTHA 208 

8 MARTIE MARX 157 
 

7 MICKEY BOTHA 219 

9 HENNIE BRANDT 263 
 

7 GERT VAN WYK  1207 

9 AUDREY LOMBARD 2308 
 

7 KOOS CRONJE 174 

9 MARIETJIE SPICKETT 3004 
 

7 ANNATJIE JOOSTE 5012 

9 GERHARD OOSTHUIZEN 4311   8 WILNA PUTTER 1203 

12 ELSJE BECKER 152 
 

8 DENNIS MELHUISH 5107 

14 MARIE BOTHA 5304 
 

11 SUSAN BECKLEY 233 

14 MARTIE DOLPHIN 3308 
 

13 WESSEL GROENEWALD 204 

15 JOAN SMITH 226 
 

13 SARIE VAN GRAAN 1001 

16 EDMUND TAUBER 139 
 

13 MAY KERR 106 

16 JOEY VAN ROOYEN 94 
 

13 PETRUS MOOLMAN 4213 

17 DRINA BEUKES 2 
 

14 MULDER KOTZE 2305 

18 ANNE  VD WESTHUIZEN 5306 
 

14 VOSSIE ETSEBETH 291 

19 MARIA FIVAZ 4102 
 

15 RINA BOTHA 3305 

21 ANDRIES MARAIS 1103 
 

15 ANNA LOUISE CRONJE 112 

25 CHRIS MULLER 250 
 

21 ANNETJIE BOTHA 4204 

27 GERHARD DE JAGER 273 
 

22 JEAN BURGER 245 

29 CLAUDINE OPPERMAN 2201 
 

22 RINA RIEKERT 1201 

29 JOHAN REYNECKE 153 
 

23 MARTHA MULLER 4212  
      

 
25 JOAN KRITZINGER 65  

      
 

27 RUBY ERASMUS 1123  
      

 
31 JOAN LAUBSHER 4009 

 

 

  

Apr birthdays / Apr verjaarsdae 
 

May birthdays / May verjaarsdae 

KLIPPIE PROJEK 
Goeie dag Bougainvilla inwoners. 

 Ons wil graag aan julle ’n projek 
bekendstel en dan sommer daarmee 
afskop. 

Die idee het gekom van een van ons 
inwoners en die aansporing het 
gekom van een van my bure. 
Nodeloos om te sê die saadjie het 
uiteindelik op my gegroei. Ek wil 
hê elke inwoner moet deel in die 
opgewondenheid waarmee ons die 
projek wil aanpak. 

Soms het ‘n mens net daai een 
woordjie of gedagte nodig om jou 
krag of bemoediging te gee om die 
dag aan te pak. 

Wie weet, dalk een oggend as jy 
jou deur oopmaak of in jou tuin 
loop, gaan jy ’n geverfde klip met 
’n boodskap kry. Dit mag dalk net 
daardie woord of boodskap wees 
wat jou woema vir die dag gaan 
wees. 

Jy gaan dalk nie op die eerste dag 
wat die projek afskop ’n boodskap 
kry nie, maar die klippe gaan 
versprei word deur die Oord. Van 
deur tot deur en tuin tot tuin. 

Nadat jy die boodskap gelees het 
verskuif jy die klip na iemand 
anders se tuin of voordeur. 

Moet asseblief nie die klippe vir 
julself hou nie. Indien iemand 
belangstel om ’n klip van jul eie te 
bekom, kan julle my gerus kontak. 
Alet Bester eenheid 31. Ons het dit 
ook onder die tuiniers se aandag 
gebring om nie die klippe te 
verwyder nie. 


